ՀԻՄՆԱՎՈՐՈՒՄ
«Հայաստանի Հանրապետության կառավարության 2008 թվականի սեպտեմբերի 4-ի N 991-Ն որոշումը  ուժը կորցրած ճանաչելու մասին» ՀՀ կառավարության որոշման ընդունման 
 
1․ Ընթացիկ իրավիճակը և իրավական ակտի ընդունման անհրաժեշտությունը.
Հաշվի առնելով այն հանգամանքը, որ 2025 թվականի հոկտեմբերի 2-ի «Ոստիկանությունում ծառայության մասին» օրենքում փոփոխություններ և լրացումներ կատարելու մասին» ՀՕ-317-Ն օրենքի 6-րդ հոդվածի 1-ին մասի համաձայն ուժը կորցրած է ճանաչվել «Ոստիկանությունում ծառայության մասին» օրենքի 7-րդ հոդվածի 2․1-ին մասը՝ ըստ որի քաղաքացիական ծառայողների դասային աստիճանների համապատասխանությունը ոստիկանության կոչումներին, ինչպես նաև դրանք շնորհելու կարգը և պայմանները սահմանում է Հայաստանի Հանրապետության կառավարությունը, և հիմք ընդունելով ՀՀ ներքին գործերի նախարարի 2025 թվականի դեկտեմբերի 12-ի «Հայաստանի Հանրապետության վարչապետի 2025 թվականի դեկտեմբերի 10-ի թիվ 1150-Ա որոշմամբ հաստատված միջոցառումների կատարման համար պատասխանատու ստորաբաժանումների շրջանակը և կատարման ժամանակացույցը սահմանելու մասին» ՀՀ ներքին գործերի նախարարի թիվ 10011-Ա հրամանի հավելվածով հաստատված 19-րդ կետը՝ անհրաժեշտություն է առաջացել ուժը կորցրած ճանաչել Հայաստանի Հանրապետության կառավարության 2008 թվականի սեպտեմբերի 4-ի «Հայաստանի Հանրապետության կառավարությանն առընթեր Հայաստանի Հանրապետության ոստիկանությունում քաղաքացիական ծառայողներին դասային աստիճաններ շնորհելու կարգը և պայմանները սահմանելու մասին» N 991-Ն որոշումը։
2․ Կարգավորման նպատակը և բնույթը.
Կարգավորման նպատակն է ապահովել Հայաստանի Հանրապետության կառավարության իրավական ակտերի համապատասխանությունը գործող օրենսդրությանը՝ հաշվի առնելով «Ոստիկանությունում ծառայության մասին» օրենքում կատարված փոփոխությունները։

3. Կապը ռազմավարական փաստաթղթերի հետ.
Նախագծի ընդունումը չի բխում որևէ ռազմավարական փաստաթղթից։
4. Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
«Հայաստանի Հանրապետության կառավարության 2008 թվականի սեպտեմբերի 4-ի N 991-Ն որոշումը ուժը կորցրած ճանաչելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացումներ կամ նվազեցումներ չեն նախատեսվում։
5․ Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ներքին գործերի նախարարության կողմից:
6. Ակնկալվող արդյունքը․
Նախագծի ընդունման արդյունքում կապահովվի ենթաօրենսդրական ակտերի համապատասխանությունը գործող օրենսդրությանը:


ՀՀ ներքին գործերի նախարարություն

